
1 
 

 

 

20 Maart 2023 

Memo #12 

Liewe kollegas 

1. Paasfees 

Dit is amper vakansie! ‘n Tyd van rus en ontspan lê weer vir almal voor, wonderlik om daarna te mag 

uitsien.  

Die vakansie word op ‘n hoogtepunt afgesluit met Paasfees. Geen ander fees wat soveel vreugde by 

gelowiges behoort te ontketen as juis Paasfees nie. H Venter skryf in die Kerkblad van 1985 die volgende 

“Dit is die dag waarop die Jode herdenk het hoe God hulle uit die slawehuis van Egipte uitgelei het, hul 

ontruk het aan die slawebande wat hul ter dood wou omknel. God het ook die Farao en sy volgelinge 

gestraf oor hul ongehoorsaamheid, maar sy volk wat gehoorsaam die paaslam geslag en sy bloed aan die 

deurposte gesmeer het, gespaar en bewaar. 

Maar Paasfees het ook betekenis vir die Christen. Want juis tydens die eet van 'n pasga het Jesus Christus 

kort voor sy dood die nagmaal ingestel met die woorde: “Neem, eet, dit is my liggaam wat vir julle verbreek 

word tot 'n volkome versoening van al jul sondes. 

Ja, Hy is die Paaslam wie se bloed gesmeer is aan die deurposte van elkeen wat in Hom glo, sodat die 

regverdige God hom sparend verbygaan. Is daar nog ware vreugde en blydskap oor die bloed wat ook vir 

jou gestort is om jou duisende sondes voor God te bedek?”  

Mag God ook aan elke onderwyser, ouer en kind in hierdie Paastyd ware feesvreugde skenk.  

2. Datums 

24 Maart: ICO Seminaar Musawenkosi en Lesedi Christian Schools. 

12 April: ICO Seminaar vir al die ander skole. 

11 Mei: Hoofdegeleentheid/gesprek. 

3. Seminaar 2023: Gewortel om te groei. 

Dit is weereens vir ICO ‘n voorreg om die jaarlikse seminaar aan te bied. Dankie aan elke skool wat oor hul 

bepaalde behoeftes t.o.v. die inhoud gekommunikeer het. Ons is bewus daarvan dat die onderwerpe 

moontlik nie 100% in almal se behoeftes voorsien nie. Om ons te help met die samestelling van 2024 se 

seminaar het ons ‘n nuwe terugvoervorm ontwerp. Dit is dus baie belangrik dat elke onderwyser na afloop 

van die seminaar hierdie vorm eerlik invul met hul terugvoer. Kommunikeer asb. ook deurlopend met ICO 

indien daar nuwe onderwerpe is wat opduik wat julle graag by die seminaar sou wou aanspreek.  

Die seminaar is so uiteengesit dat die wegbreeksessies poog om vir elke fase iets aan te spreek.  

Sessie 1 

1. Toesprake en welsprekendheid, mev Karyna le Roux: Hierdie sessie is grotendeels gemik op 

Laerskool-onderwysers. Dit is nie net vir die taalonderwysers nie, elke onderwyser kan hier iets 

leer, veral omdat die kinders holisties opgevoed word. Die vaardighede hier is dus van toepassing 

in elke klas.  

2. Gewortelde leiers: Mnr Carel van Dyk; Aros: Leierskapsontwikkeling vir hoër- en laerskool. Die 

fokus hier is leierskap gesetel in die hoof, departementshoofde, onderwyser in die klas wat dan 

uitkring om leierskap by leerders te ontwikkel. 

Sessie 2 

1. Kontrakte en dissipline prosesse: Mnr André Snyman; Fedsas: Ons het effens aan die 

onderwerp verander na aanleiding van ‘n versoek. Hy sal fokus op dissipline en die hedendaagse 

tiener asook uitdagings en geleenthede in die dissiplinêre proses. Daar sal wel geraak word aan die 

fynskrif van kontrakte, maar dit is ‘n onderwerp wat meer in diepte bespreek sal word tydens die 

hoofdegeleentheid van 11 Mei 

2. Kodering: Mnr Johannes de Vries; TUT: Die tema sal verduidelik word aan die hand van Six 

Bricks en die toepassing daarvan in die klaskamer. Toepaslik vir die laerskool, maar dit word so 

aangebied dat die hoërskool-onderwysers ook daarby baat. 

Sessie 3: 

1. Mev Anna-Marie; SAOU: SARO 

1. Waarom registrasie by SARO ook vir privaatskool opvoeders verpligtend is.  Hoe die proses werk, 

wat is die vereistes en watter verskillende tipe registrasies maak SARO voorsiening voor?  

Uitdagings waarvan aansoekers bewus moet wees. 

2. PO-Punte (Professionele Ontwikkeling van opvoeders).  Hoe werk die registrasieproses op die 

SARO-portaal.  Die verskillende wyses waarop punte verdien kan word.  Probleme met die inlees 

van punte. 

3. ’n Kort aanbieding oor wat die SAOU as vakbond vir privaatskole en privaatskoolonderwysers kan 

bied.  Lg. sal fokus op professionele aspekte, nie op arbeidsaangeleenthede nie.  Ons is in die 

proses om ’n professionele beampte vir Privaatskole hier by die SAOU se Professionele Dienste aan 

te stel. Fokus ook op opleidingsgeleenthede wat daar vir hoërskool- sowel as laerskoolpersoneel is. 

2. Mev Jana Terblanche SOS: Interaktiewe spelgebaseerde leer in die taalklaskamer, die sessie is vir 

hoër- sowel as laerskool-taalonderwysers van toepassing. 

4. Hoofde 

Die geleentheid wat vir Maart geskeduleer is is uitgestel na 11 Mei. Hierdie sessie word op versoek van 

skoolhoofde gereël.  

Daar sal fasiliteerders van Fedsas sowel as Aros wees. In sommige skole gaan dit regtig baie goed, maar in 

ander skole stoei die hoofde werklik om kop bo water te hou met al die vereistes wat ‘n direksie, 

onderwysers, ouers, kinders, die departement en die gemeenskap stel. Die behoefte is uitgespreek om 

tydens so ‘n dag geleentheid te hê om uitdagings en geleenthede met vrymoedigheid te kan bespreek. Dit 

gaan dus nie ‘n dag van lesings wees nie, ons reël wel fasiliteerders wat die gesprek kan begelei en waar 

saam gedink kan word aan beste praktyke asook oplossings. Indien daar ‘n spesifieke onderwerp is wat 

moet aandag kry, gee dit asb. betyds deur. 

Formele uitnodiging volg binnekort. 

5. Bemarking 

Tydens die pas afgelope sustersaamtrek is ‘n versoek gerig dat ICO ‘n kort bemarkingsvideo stuur wat daar 

gespeel kan word. Ek het ‘n paar opnames gemaak van ouers, personeel en kinders by van die skole. 

Ongelukkig het ek die video’s in ‘n verkeerde formaat opgeneem, dit lyk te veel soos ‘n tik-tok video Tog 

kon ons wel ‘ n mooi bemarkingsvideo saam stel.   

Die video is egter te groot om per w-app te stuur, ek deel die dropbox skakel hier. Let wel, dit is net vir ‘n 

beperkte tyd daar beskikbaar. 

https://www.dropbox.com/s/9f8dxutaomqk5qk/ICO%20Video.mp4?dl=0 

Na aanleiding hiervan wil ICO wel ‘n beter bemarkingsvideo opstel, ons deel dit met julle sodra dit gedoen 

is. 

6. Ledegeld 

Baie dankie aan elke skool wat reeds 2023 se ledegeld vereffen het, dit word werklik waardeer. Daar sal 

ook gereeld opvolgskrywes hieroor volg. Ons het ‘n reuse afslag op die affiliasie-gelde by Fedsas beding. 

Die ledegelde wat ons vanaf die ICO skole ontvang stel ons ook in staat om hierdie fooie te betaal.  

Elke skool het dus toegang tot Fedsas se webtuiste. Daar is nou ‘n afdeling spesiaal ontwikkel vir 

onafhanklike skole met heelwat dokumente waartoe julle dus nou toegang het. Fedsas: Onafhanklike Skole 

7. Sport 

Dit het onder my aandag gekom dat daar ‘n organisasie naamlik SACSSA is, ‘n onafhanklike sportliggaam, 

wat sportgeleenthede vir Christelike skole organiseer. Hulle is in 1991 gestig en bedien tans ongeveer 130 

Christelike skole en 18 000 lede wat oor Suid Afrika, Namibië en Zimbabwe versprei is.  

SACSSA is in 10 streke verdeel en elke streek het ‘n koördineerder wat dan weer die sport in sy / haar 

streek organiseer volgens die riglyne wat deur die SACSSA Nasionale Raad voorgelê word. 

Loer gerus vir meer inligting op hul webtuiste. SACCSA 

Ek het Mnr Johan du Plessis gekontak vir meer inligting, hy het ook die jaarprogram aan my gestuur, ek 

deel dit per e-pos met almal. Kontak hom ook gerus per e-pos vir meer inligting: johan@sacssa.co.za 

Hy word ook genooi om tydens die hoofdegesprek meer oor hul werksaamhede te kom deel. 

8. SAOU 

SAOU is een van die gassprekers by vanjaar se seminaar. Hulle sal ook fokus op dienste wat gelewer word 

aan onafhanklike skole asook verskeie opleidingsgeleenthede. Ek deel hul kalender waar die geleenthede 

mooi uiteengesit is hier. SAOU opleiding 

9. ChatGPT 

Kunsmatige intelligensie of AI soos dit ook bekend staan gebruik verskillende platforms soos bv. ChatGPT. 

ChatGPT beskryf hom of haarself as volg: “In eenvoudige terme, is Chat GPT 'n soort rekenaarprogram wat 

in staat is om te praat met mense in 'n natuurlike taal soos Engels of Afrikaans. Dit kan 'n nuttige 

hulpmiddel wees vir onderwysers wat op soek is na 'n manier om vrae te beantwoord of inligting op 'n 

vinnige en akkurate manier te verkry. As 'n onderwyser, kan jy vrae aan ChatGPT stel oor 'n wye 

verskeidenheid van onderwerpe, en dit sal dan probeer om die beste antwoord op die vraag te gee deur die 

inligting wat dit geleer het, te gebruik.”  

Interessant om te weet is dat die 4e grootste taal waarin Chat GPT kommunikeer tans Afrikaans is. Die 

nuutste weergawe van ChatGPT staan bekend as CHATGPT 4. Hierdie weergawe kos sowat $20 per maand 

en kan natuurlik baie meer vermag as die onbetaalde weergawe.  

Is dit iets waarvan ons slegs moet kennis neem of moet ons onsself meer in diepte vergewis van hierdie 

platform. Die ICO is van mening dat onderwysers goed hieroor ingelig moet wees, aangesien die leerders 

ook van hierdie platforms gebruik maak om hulle te help met die uitvoer van take en opdragte.  

https://www.dropbox.com/s/9f8dxutaomqk5qk/ICO%20Video.mp4?dl=0
https://www.fedsas.org.za/Documents/IndependentSchools
http://sacssa.co.za/
mailto:johan@sacssa.co.za
https://www.saou.co.za/events-training-calendar

Soos enige nuwe uitvinding is daar voor – en nadele.  Ek deel 2 skakels, die eerte een is ‘n aanlyngesprek 

van Fedsas  Fedsas: Chat GPT en die ander een is ‘n Youtube video van dr. Anke Brand soos vanf  ACSI 

ontvang. Dr Anke Brand: ChatGPT 

Hierdie gesprek sal waarskynlik nog lank lewendig bly 

10. Boekenhout 

Die volgende nuwe publikasies is afgehandel: 

1. Geletterdheid Graad 2 boek 2 

2. Gesyferdheid Graad 2 boek 2 

3. Engels graad 1 en 2 word per kwartaal afgehandel en vir GSDP gestuur om dit in die klaskamer te 

toets. Ons vertrou dat beide boeke in 2024 beskikbaar sal wees. 

4. Daar word gewerk aan illustrasies vir ‘n Bybeltydlyn vir Graad R. Dit sal ook in Gr 1 gebruik kan 

word. Die onderwerpe is gekies soos wat GSDP se Bybelkurrikulum aangebied word.  

Intussen word daar ook an ‘n hele paar ander handboeke gewerk naamlik gr 6 Lewensvaardigheid, Gr 6 NW 

word hersien, Gr 7 Engels, Kerkgeskiedenis asook verskillende grondslagfaseboeke. Ons hou julle op hoogte 

van die vordering. 

Versoek: Onthou om asb gereeld terugvoer per e-pos aan ICO te stuur oor die voorstelle, foute of nuwe 

inhoud. Ons verwerk dit graag en kan so toesien dat die Waterstroomreeks ‘n reeks van hoë gehalte bly. 

Dankie aan elke onderwyser wat ook ‘n bydrae lewer, dit word regtig waardeer. 

11. Afsluiting. 

Mag julle ‘n geseënde vakansie ontvang, rus lekker uit en kom verkwik terug om weer in die nuwe kwartaal 

met blydskap aan te meld vir diens.  

Ekself vertrek DV 27 Maart na Australië vir ‘n troue. Vir die eerste keer sedert ek by Gereformeerde Skool 

Dirk Postma betrokke geraak het gaan ek nie die jaarlikse seminaar kan bywoon nie. Ek het probeer om die 

kaartjie so te bespreek dat ek betyds terug sal wees, maar dan sou dit R7000 meer gekos het, ek vlieg DV 

15 April terug.  

Die vooraf reëlings is egter getref, die res van die ICO span is gereed en ek vertrou dat die seminaar soos in 

die verlede tot opbou en uitbou van Gereformeerde Onderwys sal wees. Hierdie seminaar is tweeledig, dit 

dien nie net tot die ontvang van nuwe inligting en kennis nie, maar dit is ook ‘n geleentheid om met 

medegelowiges te kan deel. Mag dit dus dien tot versterking en uitbou van die onderlinge bande.  

Vriendelike groete 

Saskia Meijer 

 

https://www.youtube.com/watch?app=desktop&v=_30KUfu0AAs
https://www.youtube.com/watch?v=Gd-Nb-AJ898

